
GOUVÈNÈ CUOMO ANONSE NY GREEN BANK KÓM YON FONDATÈ PREMYE 

PLAN NAN PREMYE REZO MONDYAL GREEN BANK LI A  
 

Rezo Entènasyonal la ap deplwaye plizyè milya dola nan sektè piblik ak prive an 
mache enèji pwòp, akselere deplwaman enèji pwòp nan mond lan 

 
 
Gouvènè Andrew M. Cuomo jodia te anonse ke NY Green Bank se youn nan fondatè 
premye plan nan rezo mondyal Green Bank lan, sa ki te dirije pa sis green banks ak de 
òganizasyon non-gouvènmantal ki rekonèt nasyonalman. Rezo sa ap ede akselere 
deplwaman plis pase $40 milya nan pwojè mache enèji pwòp mondyal alafwa nan Eta 
New York ak toupatou nan mond lan.  
 
NY Green Bank, yon inisyativ santral sou plan Refòme Vizyon Enèji Gouvènè a, ap 
rejwenn pa senk lòt green banks –UK Green Investment Bank, Connecticut Green 
Bank, Green Fund (Japan), Malaysian Green Technology Corporation, ak Clean Energy 
Finance Corporation (Australia). Konsèy Defans Resous Natirèl (NRDC) ak Kowalisyon 
pou Green Capital (CGC) – yo toulède te eksperimante grandman nan devlopman 
green banks yo – te nome pou kreye rezo a.  
 
“Finansman inove ak entelijan esansyèl pou devlope resous enèji renouvlab kap pèmèt 
nou takle chanjman klima,” te deklare Gouvènè Cuomo. “Isit la nan New York, nou te 
fè anpil pwogrè avèk NY Green Bank, e nap rejwenn avèk lòt lidè yo pou kontinye 
kwasans ekonomi enèji pwòp mondyal la. Sa a ap ede avanse enèji renouvlab nan 
mond lan epi devlope yon ekonomi dirab alafwa jodia ak nan ane kap vini yo – e 
finalman asire yon avni ki pi pwòp pou jenerasyon kap vini yo.” 
 
Rezo sa ap bay green banks yo aksè ki pi rapid ak pi laj nan eksperyans youn lòt, 
kidonk yo pi byen ekipe pou adrese obstak mache a epi bay solisyon finansman ki 
apwopriye. Rezo a ap ede tou senplifye pwosesis epi agreje done ak nòmalize pwodui 
finansye yo, dokiman ak pwosesis souskripsyon, sa ki ta akselere deplwaman enèji 
pwòp toupatou nan mond lan.  
 
Kolaborasyon entènasyonal sa ki te anonse jodia nan Paris nan yon aktivite ofisyèl 
COP21, “Green Investment Banks: Degaje Envestisman fèb nivo-kabòn lokal”, òganize 
pa Óganizasyon pou Koperasyon ak Devlopman Ekonomik (OECD) ak Bloomberg 
Philanthropies.  

“Li depizanpli enpòtan pou kontrepati entènasyonal yo travay ansanm pou adrese 
kesyon finansman enèji pwòp, kòm nou tout ap travay nan bi pou kreye yon avni enèji 
pwòp,” te deklare Prezidan Enèji ak Finans pou Eta New York Richard Kauffman. 
“Nou gen anpil enterè nan plan Refòme Vizyon Enèji Gouvènè a nan kominote 
entènasyonal la, e anons jodia ap ede solidifye pozisyon New York kòm yon lidè nan 
finansman enèji pwòp mondyal.” 
 
Konsèp Rezo Mondyal Green Bank la te premye parèt nan yon somè entènasyonal 
Green Bank ki te fèt nan Vil New York nan novanm 2014. Aktivite a te sèvi kòm dezyèm 
Kongrè Entènasyonal Green Bank, yon evènman anyèl Green Bank, òganize pa NY 
Green Bank an patenarya avèk NRDC, Fon Defans Anviwonmantal ak Bloomberg 
Philanthropies.  
 
“NY Green Bank ansanm avèk kòlèg entènasyonal li yo te deja benefisye de konesans 
kolektiv nou pou simonte obstak konplike nan mache a ak pou devlope pwodui ki 
adapte pou avanse enèji pwòp toupatou nan lokasyon respektiv nou yo,” te deklare 
Alfred Griffin, Prezidan NY Green Bank. “Nou kontan dèske nou te wè rezo a vin 
etabli fòmèlman kòm ki pral pèmèt nou travay ansanm pi kolaborativman ak pou 
akselere alafwa devlopman solisyon nou yo nan mond lan.” 
 
Nan yon siy premye siksè l, solisyon finansman NY Green Bank ap pèmèt kliyan sektè 
prive yo ansanm avèk pou kreye plizyè milye djòb epi redwi emisyon gaz greenhouse 
nan Eta New York jiska 886,000 tòn metrik, ekivalan pou retire plis pase 14,000 
otomobil sou wout la. Kontra ki pi resan NY Green Bank ap ofri enstalasyon solè pou 
prekse 6,000 kay, enstale plis pase 160 pwojè enèji van distribye pou kliyan agrikòl, 
komèsyal ak rezidansyèl yo epi bay finansman a ba pri pou amelyorasyon efikasite 
enèji ak enèji pwòp pou jiska 12,000 kay. 
 
Klike la pou jwenn lyen pou rezo piblikasyon konplè Green Bank ak la pou plis 
enfòmasyon sou NY Green Bank.  
 
Refòme vizyon Enèji (REV) se strateji Gouvènè New York Andrew M. Cuomo pou bati 
yon sistèm enèji ki pi bon mache ak rezistan pou tout Nouyòkè yo. REV ap transfòme 
politik enèji New York avèk nouvo inisyativ nan tout eta ak rèfòm regilasyon. REV pral 
devlope ekonomi enèji pwòp eta, sipòte inovasyon, asire rezistans rezo a, mobilize kapital 
prive, kreye nouvo djòb epi ogmante chwa ak disponiblite pou konsomatè enèji yo. REV 
mete enèji pwòp ki pwodui lokalman nan nwayo sistèm enèji New York. Sa a pwoteje 
anviwonman an epi sipòte objektif Eta pou redwi emisyon gaz greenhouse pa 40 pousan 
pandan lap jenere 50 pousan nan elektrisite l nan sous enèji renouvlab yo nan 2030. 
Inisyativ reyisi ki te deja lanse nan kad REV enkli NY-Sun, NY Green Bank, NY Prize, K-
Solar ak yon angajman pou amelyore enèji a bon mache pou kominote yo ki gen revni 
fèb. Pou aprann plis sou REV, vizite www.ny.gov/REV4NY epi swiv nou @REV4NY. 

